
Shri Lalita Hridaya Stotram 2

શ્રીલલિતાહૃદયસ્તોત્રમ્ ૨

॥ પૂર્વ-પીઠિકા॥
અગસ્ત્ય ઉવાચ -

હયગ્રીવ ! દયા-સિન્ધો ! લલિતાયાઃ શુભં મમ ।
હૃદયં ચ મહોત્કૃષ્ટં કથયસ્વ મહા-મુને॥ ૧॥
હયગ્રીવ ઉવાચ-
શ‍ૃણુ ત્વં શિષ્ય ! વાક્યં મે હૃદયં કથયામિ તે ।
મહા-દેવ્યાસ્તથા શક્તેઃ પ્રીતિ-સમ્પાદ-કારકમ્॥ ૨॥
બીજાત્મકં મહા-મન્ત્ર-રૂપકં પરમં નિજમ્ ।
કામેશ્વર્યાઃ સ્વાઙ્ગ -ભૂતં ડામર્યાદિભિરાવૃતમ્॥ ૩॥
કામાકર્ષ્યાદિ-સંયુક્તં પઞ્ચ-કામ-દુઘાન્વિતમ્॥
નવ-વલ્લિ-સમાયુક્તં કાદિ-હાદિ-મતાન્વિતમ્॥ ૪॥
ત્રિકૂટ-દર્શિતં   ગુપ્તં હૃદયોત્તમમેવ ચ ।
મૂલ-પ્રકૃતિ -વ્યક્તાદિ-કલા-શોધન-કારકમ્॥ ૫॥
વિમર્શ-રૂપકં ચૈવ વિદ્યા-શક્તિ-ષડઙ્ગકમ્  ।
ષડધ્વ-માર્ગ-પીઠસ્થં સૌર-શાક્તાદિ-સંજ્ઞકમ્॥ ૬॥
અભેદ-ભેદ-નાશં ચ સર્વ-વાગ્-વૃત્તિ-દાયકમ્ ।
તત્ત્વ-ચક્ર-મયં તત્ત્વ-બિન્દુ-નાદ-કલાન્વિતમ્॥ ૭॥
પ્રભા-યન્ત્ર-સમાયુક્તં મૂલ-ચક્ર-મયાન્વિતમ્ ।
કણ્ઠ-શક્તિ-મયોપેતં ભ્રામરી-શક્તિ-રૂપકમ્॥ ૮॥
વિનિયોગઃ -
ૐઅસ્ય શ્રીલલિતા-હૃદય-સ્તોત્ર-માલા-મન્ત્રસ્ય શ્રીઆનન્દ-ભૈરવ
ઋષિઃ । અમૃત-વિરાટ્ છન્દઃ । શ્રીલલિતા-વાગ્દેવતા-પ્રસાદ-સિદ્ધયે

જપે વિનિયોગાય નમઃ॥
ઋષ્યાદિ-ન્યાસં કૃત્વા  કર-સમ્પુટે કૂટ-ત્રયં દ્વિરાવૃત્ય ષડઙ્ગ -દ્વયં કુર્યાત્॥
ધ્યાનમ્ -
દ્રાં દ્રીં  ક્લીં  બીજ-રૂપે, હસિત-કહ-કહે, બ્રહ્મ-દેહાન્તરઙ્ગે  !
બ્લૂં સઃ ક્રોં વર્ણ-માલે, સુર-ગણ-નમિતે, તત્ત્વ-રૂપે ! હસખફ્રેમ્ ।
હ્સાં હ્સીં  હ્સૌં બીજ-રૂપે, પરમ-સુખ-કરે, વીર-માતઃ ! સ્વયમ્ભૂઃ ।
ઐં સહખફ્રેં બીજ-તત્ત્વે, કલિત-કુલ-કલે ! તે નમઃ શુદ્ધ-વીરે॥ ૧॥
ઇતિ ધ્યાત્વા, મનસા પઞ્ચધોપચર્ય, નવ-મુદ્રાઃ પ્રદર્ય,
મૂલં ત્રિ-વારં જપ્ત્વા, યોનિમુદ્રયા પ્રણમેત્॥
અથ હૃદય-સ્તોત્રમ્ ।
હૃદયામ્બુજ-મધ્યસ્થા બ્રહ્માત્મૈક્ય-પ્રદાયિની ।
ત્રિપુરામ્બા ત્રિકોણસ્થા પાતુ મે હૃદયં સદા॥ ૧॥
અવર્ણ-માલિકા શક્તિર્વર્ણમાલા-સ્વરૂપિણી ।
નિત્યાઽનિત્યા તત્ત્વગા સા નિરાકાર-મયાન્વિતા॥ ૨॥
શબ્દ-બ્રહ્મ-મયી શબ્દ-બોધાકાર-સ્વરૂપિણી ।
સાંવિદી વાદિ-સંસેવ્યા સર્વ-શ્રુતિભિરીડિતા॥ ૩॥
મહા-વાક્યોપદેશાની સ્વર-નાડી-ગુણાન્વિતા ।
હ્રીઙ્કાર -ચક્ર-મધ્યસ્થા હ્રીમુદ્યાન -વિહારિણી॥ ૪॥
હ્રીં   મોક્ષ-કારિણી હ્રીં   હ્રીં  , મહા-હ્રીઙ્કાર -ધારિણી ।
કાલ-કણ્ઠી મહા-દેવી કુરુ-કુલ્લા કુલેશ્વરી॥ ૫॥
ઐં ઐં પ્રકાશ-રૂપેણ, ઐં બીજાન્તર-વાસિની ।
ઈશસ્થા ઈદૃશી ચેશી ઈં ઈં વીજ-કરી તથા॥ ૬॥
લક્ષ્મી-નારાયણાન્તઃસ્થા લક્ષ્યાલક્ષ્ય-કરી તથા ।
શિવસ્થા હેતિ-વર્ણસ્થા સ-શક્તેર્વર્ણ-રૂપિણી॥ ૭॥
કમલસ્થા કલા-માલા હ્રાં  હ્રીં   હ્રીં   હ્રીં   મુખી તથા ।
લાવણ્ય-સુન્દરી પાતુ લક્ષ્ય-કોણાગ્રમન્વિતા॥ ૮॥
લાં લાં લીં  લીં  સુરૈઃ સ્તુત્યા સાં સીં  સૂં સૈં સુરાર્ચિતા   ।
કાં કીં  કૂં કાકિની સેવ્યા લાં લીં  લૂં કાકિની-સ્તુતા॥ ૬॥

બિન્દુ-ચક્રેશ્વરી પાતુ દ્વિતીયા-વર્ણ-દેવતા ।
વસુ-કોણેશ્વરી દેવી દ્વિ-દશારેશ્વરી ચ મામ્॥ ૧૦॥
મન્વસ્ત્ર-ચક્ર-મધ્યસ્થા નાગ-પત્રેશ્વરી સદા ।
ષોડશારેશ્વરી નિત્યા મણ્ડલ-ત્રય-દેવતા॥ ૧૧॥
ભૂપુર-ત્રય-મધ્યસ્થા દ્વાદશ-ગ્રન્થિ-ભેદિની ।
હંસી હસી સુ-બીજસ્થા હરિદ્રાદિભિરર્ચિતા  ॥ ૧૨॥
અનન્ત-કોટિ-જન્મસ્થા જન્માજન્મત્વ-વર્જિતા   ।
અમૃતામ્ભોધિ-મધ્યસ્થા અમૃતેશાદિ-સેવિતા॥ ૧૩॥
મૃતામૃત-કરી મૂલ-વિરાટ્-શક્તિઃ પરાત્મિકા ।
આત્મનં પાતુ મે નિત્યં તથા સર્વાઙ્ગમેવ  ચ॥ ૧૪॥
અષ્ટ-દિક્ષુ કરાલી સા ઊર્ધ્વાધઃ-પ્રાન્તકે તથા ।
ગુરુ-શક્તિ-મહા-વિદ્યા ગુરુ-મણ્ડલ-ગામિની॥ ૧૫॥
સર્વ-ચક્રેશ્વરી સર્વ-બ્રહ્માદિભિઃ સુ-વન્દિતા ।
સત્ત્વ-શક્તિઃ રજઃ-શક્તિસ્તમઃ-શક્તિઃ પરાત્મિકા॥ ૧૬॥
પ્રપઞ્ચેશી સુ-કાલસ્થા મહા-વેદાન્ત-ગર્ભિતા   ।
કૂટસ્થા કૂટ-મધ્યસ્થા કૂટાકૂટ-વિવર્જિતા  ॥ ૧૭॥
યોગાઙ્ગી  યોગ-મધ્યસ્થા અષ્ટ-યોગ-પ્રદાયિની ।
નવ-શક્તિઃ કૃતી માતા અષ્ટ-સિદ્ધિ-સ્વરૂપિણી॥ ૧૮॥
નવ-વીરાવલી રમ્યા મુક્તિ-કન્યા મુકુન્દગા  ।
ઉપદેશ-કરી વિદ્યા મહા-મુખ્ય-વિરાજિતા॥ ૧૬॥
મુખ્યાઽમુખ્યા મહા-મુખ્યા મૂલ-બીજ-પ્રવર્તિકા   ।
દિક્-પાલકાઃ સદા પાન્તુ શ્રીચક્રાધિ-દેવતાઃ॥ ૨૦॥
દિગ્-યોગિન્યષ્ટકં પાતુ તથા ભૈરવ ચાષ્ટકમ્ ।
ષડઙ્ગ -દેવતાઃ પાન્તુ નિત્યા-ષોડશિકાસ્તથા॥ ૨૧॥
નાથ-શક્તિઃ સદા પાતુ ત્રિકોણાન્તર-દીપિકા ।
ત્રિ-સારા ત્રય-કર્માણિ નાશિની ત્રયં દર્શતિ॥ ૨૨॥
ત્રિ-કાલા શોષણી શોષ-કારિણી શોષણેશ્વરી ।

ભુક્તિ-મુક્તિ-પ્રદા બાલા ભુવનામ્બા બગલેશ્વરી॥ ૨૩॥ var બુધેશ્વરી
અતૃપ્તિસ્તૃપ્તિ-સન્તુષ્ટા તૃપ્તા તૃપ્ત-કરી સદા ।
આમ્નાય-શક્તયઃ પાન્તુ આદિ-શેષ-સુ-તલ્પિની॥ ૨૪॥
રાજ્યત્વં દેહિ મે નિત્યં આદિ-શમ્ભુ-સ્વરૂપિણી ।
સર્વ-રોગ-હરા સર્વ-કૈવલ્ય-પદ-દાયિની॥ ૨૫॥
ફલ-શ્રુતિઃ -
ઇદં તુ હૃદયં દિવ્યં લલિતા-પ્રીતિ-દાયકમ્ ।
અનેન ચ સમં નાસ્તિ સ્તોત્રં પ્રખ્યાત-વૈભવમ્॥ ૨૬॥
શક્તિ-રૂપં શક્તિ-ગુપ્તં પ્રકટાઙ્ગે  પ્રભું શુભમ્ ।
મૂલ-વિદ્યાત્મકં મૂલ-બ્રહ્મ-સમ્ભવ-કારણમ્॥ ૨૭॥
નાદાદિ-શક્તિ-સંયુક્તમભૂતમદ્ભુતં મહત્ ।
રોગહં પાપહં વિઘ્ન-નાશનં વિઘ્ન-હારિણમ્॥ ૨૮॥
ચિરાયુષ્ય-પ્રદં સર્વ-મૃત્યુ-દારિદ્ર્ય-નાશનમ્ ।
ક્રોધહં મુક્તિદં મુક્તિ-દાયકં પરં મે સુખમ્॥ ૨૬॥
રુદ્રદં મૃડપં વિષ્ણું દણ્ડકં બ્રહ્મ-રૂપકમ્ ।
વિચિત્રં ચ સુચિત્રં ચ સુન્દરં ચ સુ-ગોચરમ્॥ ૩૦॥
નાભક્તાય ન દુષ્ટાય નાવિશ્વસ્તાય દેશિકઃ ।
ન દાપયેત્ પરં વિદ્યા-હૃદયં મન્ત્ર-ગર્ભિતમ્  ॥ ૩૧॥
સ્તોત્રાણામુત્તમં સ્તોત્રં મન્ત્રાણામુત્તમં મનુમ્ ।
બીજાનામુત્તમં બીજં શાક્તાનામુત્તમં શિવમ્॥ ૩૨॥
પઠેદ્ ભક્ત્યા ત્રિ-કાલેષુ અર્ધ-રાત્રે તથૈવ ચ ।
વાક્-સિદ્ધિ-દાયકં નિત્યં પર-વિદ્યા-વિમોહકમ્॥ ૩૩॥
સ્વ-વિદ્યા-સ્થાપકં ચાન્યદ્ યન્ત્ર-તન્ત્રાદિ-ભેદનમ્ ।
કૃત્તિકા -નક્ષત્ર-કૂર્માખ્યે ચક્રે સ્થિત્વા જપેન્મનુમ્॥ ૩૪॥
ઇતિ શ્રીમહત્તર-યોનિ-વિદ્યાયા મહા-તન્ત્રે શ્રીલલિતા-હૃદયં સમ્પૂર્ણમ્॥

